
 
 

 
 

 

Uma Pido uut söögi-joogipakjit 

 

Uma Pido kuts pidolõ söögipakjit! Oodõdu omma’ innekõkkõ Vana-Võromaa ettevõtja’, kiä 

pakva’ paigapäälist süüki hää hinnaga. 

VI Uma Pido tulõ 1. juunil 2024 Põlva Indsikurmun. 

Kandidiiri  võiva’ nii kombõperidse lämmä söögi pakja’ ja väiku’ kohvigu’ esitettüisi piinüide 

ruugõga ku ka kasvosöögi tegijä’.  

Soovimi, et söögiala üten söögipakjidõga olõs osa suurõst pidost. Tuuperäst omma esieränis oodõdu 

söögipakja, kiä avitasõ’ tutvas tetä’ paigapäälist umaperrä: pruukva’ paigapäälsit alosainit ja tegevä’ 

süvvä’ kuunkõlan Vana-Võromaa söögiperimüsega. Vana-Võromaalõ umast võissi olla’ ka telgi 

kujondusõn, kauplõjidõ rõividõ man jne.   

Pia poolõ’ pidoliisist, nii lauljidõ ku ka kaejidõ-kullõjidõ siän, omma’ latsõ’, tuuperäst ei müvvä’ 

söögiala pääl alkoholli. Lahja alkoholiga kaubõldas eräle ala pääl. 

Uma Pido tugõ keskkunnahoitlikku mõttõviisi. Egä kauplõja piät tuu perrä, midä müügis pakk, 

kõrraldama ka jätüsside kokkokogomisõ: eräle biojätüsse’, pandipakõndi’, pakõndi’, olmõprügü 

vmt. Vahtsõstpruugitavidõ anomidõ rentja vali vällä pido kõrraldaja. Ütekõrdsit anomit ei olõ’ 

lubatu pruuki’. 

Söögi-joogipakjal piät olõma kõik ummis tegemiisis tarvilidsõ’ lua’ ja sertifikaadi’. 

Huvi kõrral pallõmi saata’ uma ettevõttõ ja pakutava kotsilõ lühkü tutvustusõ (sh piirkund, kon ti 

toimõndati)! Pakmisõ’ tulõssi saata’ e-posti aadrõssi triin.toom@gmail.com pääle. 

 

Põnõvit pakmiisi uutma jäien 

Triin Toom 

Uma Pido projektijuhi abi 

tel 512 0772 

umapido.ee  

